"Татарстан Pecпубликасы Биектау муниципаль районы Дөбъяз урта
гомуми белем мәктәбе" гомуми белем муниципаль бюджет учреждениясенең татар теле һәм әдәбияты укытучысы Вафина Гөлия Илдус кызының педагогик эшчәнлегенә белешмә
Вафина Гөлия Илдус кызы - татар теле һәм әдәбияты укытучысы, югары белемле, 2005 нче елда Татар Дәүләт гуманитар институтын тәмамлый, педагогик эш стажы 15 ел, югары категориягә ия. Педагогик эшчәнлек дәверендэ укытучы үзен киң эрудицияле, максатчан, яңалыкка омтылучан, эзләнүчән шәхес итеп күрсәтте. Ул укыту өлкәсендәге һәр яңалыкны, алдынгы тәҗрибәләрне өйрәнеп, үз эшчәнлегендә куллана. Вафина Г. И. дәресләрен методик яктан дөрес оештыра. Укучыларга ныклы белем һәм тәрбия бирү максатыннан укытуның төрле метод һәм алымнарын куллана: чагыштыру,  күзәтү лекцияләре, төркемнәрдә эш h.6. Укытучы укучыларны иҗади фикер йөртергә, алган белемнәрен тормышта куллана белергә өйрәтә. Гөлия Илдус кызы дәресләрендә һәм дәрестән тыш чараларда укучыларның сәләтен ачу, иҗади эшкә кызыксыну булдыру, сөйләм телен үстерү, тарихыбызга, гореф- гадәтләргә, йолаларыбызга ихтирам тәрбияләү, төбәгебездәге халык иҗатын өйрәнү, туплау юнәлешендә зур эш алып бара. Максатларына ирешү өчен, мәгълүмати технологияләрдән уңышлы файдалана.
Укытучы сәләтле балалар белэн эшне югары дәрәҗәдә оештыра,   Укучылары район, республика олимпиадаларында, иҗади  бәйгеләрдә, фәнни конференцияләрдә катнашып, призлы урыннар яулыйлар. Вафина Г. И.ның укучысы Батрханова Айзилә 2011, 2012 нче елларда татар әдәбиятыннан, 2013 нче елда татар теленнән республика олимпиадаларында призер булды. Шулай ук аның укучысы   "Мин туган телемдэ сөйләшәм" иҗат бәйгесендә (2012 нче ел) жиңүче исемен яулады, Әбрар Кәримуллинның (2012 нче ел) иҗади мирасын өйрәнүгә багышланган фәнни- тикшеренү укуларының, республика турында, 
К. Тинчуринның, тууына 125 ел тулу уңаеннан үткәрелгән «Без кабызган утлар балкышы" исемле республикакүләм фестивальдә катнашып, призлы урыннарга лаек булдылар. Вафина Г. И.ның укучылары язган мәкаләләр район һәм республика матбугатында басыла.
Вафина Гөлия Илдус кызы мәктәп, республика семинарларында еш катнаша, эш тәҗрибәсе белән уртаклаша. Халыкара, бөтенроссия, республика күләмендә уздырылган семинарларда чыгышлар ясый. “Милли үзаң һәм рухи-әхлакый сыйфатлар тәрбияләүдә Ризаэтдин Фәхреддин хезмәтләреннән файдалану”, “Яшь буынга патриотик тәрбия бирүдә матур әдәбиятның роле”, “Мәктәптә җирле халык иҗатын өйрәнүнең әһәмияте” темаларына чыгыш ясаган мәкаләләре семинар һәм конференция материаллары җыентыкларында басылды. 

2011 һәм 2014 нче елларда "Наш лучший учитель" реепубликакуләм грантына ия булды, 2012, 2014 нче елларда "Ел укытучысы" республикакүләм конкурсының район турында катнашып, "Филолог укытучы" номинациясендэ җиңүче дип билгеләнде.  
Укытучы педагогик эшчәнлек һәм тәрбия өлкәсендәге уңышлары өчен Биектау муниципаль районы администрациясе (2012 нче ел), республикакүләм фән олимпиадаларында призер әзерләгәне өчен Мәгариф һәм Фән Министрлыгыннан (2011, 2012, 2013 нче еллар) мактау грамоталары, Казан Федераль Университеты (2012 нче ел), К. Тинчурин исемендәге дәүләт драма һәм комедия театры (2012 нче ел) тарафыннан рәхмәт хатлары белән бүләкләнде.

